
     

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᑐᒃᑐᐃᑦ ᓴᐳᑎᓗᒋᑦ ᐊᑕᐅᑦᑎᒃᑯᑦ: ᓄᓇᑦᓯᐊᕐᒥ ᓄᓇᕗᒻᒥᓗ 

ᐊᑎᓕᐅᖅᑐᑦ ᓄᑖᙳᕆᐊᖅᓯᒪᔪᖅ ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᖅ   

ᐃᖃᓗᐃᑦ, ᓄᓇᕗᑦ (ᓯᑎᐱᕆ 3 2025) – ᐋᒡᒋᓯ 28-ᖑᑎᓪᓗᒍ, ᓄᓇᑦᓯᐊᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑦ ᐊᑎᓕᐅᓚᐅᕐᒪᑕ ᓄᑖᕈᕆᐊᖅᓯᒪᔪᒥᒃ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᒥᒃ ᑐᒃᑐᐃᑦ 

ᑲᑐᔾᔨᖃᑎᒌᓐᓂᖏᓐᓄᑦ ᑖᒃᑯᐊ ᒪᕐᕉᒃ ᐊᕕᑦᑐᖅᓯᒪᔫᓐᓂ. ᑖᓐᓇ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ 

ᑕᑯᑎᑦᑎᕗᖅ ᐱᓕᕆᐊᖃᓪᓚᕆᒍᒪᓂᕐᒥᒃ ᐱᓕᕆᖃᑎᒌᖕᓂᕐᒥᒃ ᐊᐅᓚᑦᑎᓂᐊᕐᓗᓂ ᑐᒃᑑᖃᑎᒌᓂᒃ. 

ᓄᑖᖅ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᐃᓚᒋᔭᖃᖅᑐᖅ: 

• ᓄᑖᙳᕆᐊᖅᓯᒪᔪᑦ ᓇᐅᑦᑎᖅᓱᕐᓂᕐᒧᑦ ᖃᖓᒃᑰᕋᔭᕐᓂᖏᑦ  ᑐᒃᑐᓄᑦ; 

• ᐊᖏᖃᑎᒌᓐᓂᖅ ᑲᑐᔾᔨᓂᕐᒧᑦ ᑎᑎᕋᖅᓯᒪᔪᓂᑦ ᖃᐅᔨᓴᖅᑕᐅᓂᑯᓂᑦ ᑐᑭᓯᒋᐊᕈᑎᓂᓪᓗ 

ᓄᐊᑕᐅᓯᒪᔪᓂᑦ ᖃᐅᔨᓴᕐᓂᕐᒧᑦ ᓱᓕᕆᓂᐅᔪᓂᑦ ᐱᓕᕆᐊᓂᓪᓗ ᐊᑦᑐᐊᓂᖃᖅᑐᓂᑦ ᑐᑦᑐᓕᕆᓂᕐᒧᑦ; 

• ᐊᖏᖃᑎᒌᓐᓂᖅ ᐱᕙᓪᓕᐊᑎᑦᓯᓂᕐᒥᑦ ᐆᒪᔪᕐᓂᐊᖅᑎᓂᑦ ᖃᐅᔨᓴᕐᓂᕐᒥᑦ ᐊᒻᒪᓗ/ᐅᕝᕙᓘᓐᓃᑦ 

ᐊᐅᓚᑦᓯᓂᕐᒧᑦ ᐱᓕᕆᐊᓂᑦ ᓇᐹᖅᑐᖃᖏᑦᑐᒥᑦ ᑐᑦᑐᐃᑦ ᓇᒦᓐᓂᖏᓐᓂᑦ ᑲᑐᔾᔨᖃᑎᖃᕐᓂᕐᒥᑦ 

ᐊᐅᓚᑦᓯᖃᑎᒌᓐᓂᕐᒥᑦ ᑲᑐᔾᔨᖃᑎᒌᓐᓂᕐᒥᑦ ᐱᔭᕆᐊᖃᕋᐃᑉᐸᑦ; ᐊᒻᒪᓗ 

• ᐃᓚᒋᐊᖅᑕᐅᓪᓗᑎᒃ ᖃᑯᖅᑕᑯᓗᐃᑦ ᑐᒃᑐᐃᑦ ᐊᒻᒪ ᕿᑭᖅᑕᑦ ᑐᒃᑐᖏᑦ. 

 

ᑖᓐᓇ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᓇᓗᓇᐃᖅᓯᕗᖅ ᐊᖏᖅᓯᒪᓂᑦᑎᓐᓂᑦ 

ᐱᓕᕆᖃᑎᒌᒍᒪᓂᑦᑎᓐᓂᑦ ᐊᐅᓚᑦᑎᓗᑕ ᐊᑑᑎᖃᑦᑎᐊᖅᑐᒥᑦ ᐊᑐᕐᓂᕐᒥᑦ ᐃᑲᔫᑎᓂᑦ, ᐊᑐᓕᖅᑎᑦᑎᓂᕐᒥᑦ 

ᓇᐅᑦᑎᖅᓱᕐᓂᕐᒥᑦ ᖃᓄᐃᓕᐅᕐᓂᐅᔪᓂᑦ ᐊᒻᒪᓗ ᐱᓕᕆᐊᓂᑦ ᐊᒻᒪᓗ ᑲᑐᔾᔨᓗᑕ ᑎᑎᕋᖅᓯᒪᔪᓂᑦ 

ᖃᐅᔨᓴᖅᑕᐅᓂᑯᓂᑦ ᐊᒻᒪᓗ ᐅᖃᐅᓯᒃᓴᓂᑦ ᐱᔾᔪᑎᓕᖕᓂᑦ ᑐᒃᑐᓄᑦ. ᐃᒃᐱᒋᑦᑎᐊᕐᓗᒋᑦ ᑕᒪᕐᒥᒃ ᐱᓕᕆᔾᔪᓯᑦ 

ᐊᐅᓚᑦᑎᖃᑎᒌᓄᑦ ᐊᒻᒪ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓄᑦ, ᐱᔪᓐᓇᕐᓂᖃᕐᕕᕗᑦ ᐱᓕᕆᖃᑎᒌᒍᒪᕗᑦ 

ᐅᔾᔨᕆᔭᐅᓕᖅᑎᓪᓗᒋᑦ ᐊᒻᒪ ᓯᕗᒻᒧᐊᒃᑎᑉᐸᓪᓕᐊᓗᒋᑦ ᑐᕌᒐᕆᔭᐅᔪᑦ, ᐱᓕᕆᔾᔪᓯᑦ ᐊᒻᒪ ᐱᓕᕆᐊᑦ 

ᐊᒃᑐᐊᓂᓖᑦ ᐊᐅᓚᑦᑎᓂᕐᒧᑦ ᐊᒻᒪ ᐱᐅᖅᓱᐊᕐᓂᕐᒧᑦ ᑐᒃᑐᓂᒃ. 

ᑐᒃᑐᐃᑦ ᐱᒻᒪᕆᐊᓘᕗᑦ ᐊᒻᒪᓗ ᑲᑐᔾᔭᐅᓪᓗᑎᒃ ᐊᑐᖅᑕᐅᔪᓐᓇᖅᑐᓂᒃ. ᐊᖏᖅᓯᒪᓂᖃᖅᑐᒍᑦ 

ᐱᓕᕆᖃᑎᒌᓐᓂᕐᒥᑦ ᓄᓇᖃᖅᑳᖅᓯᒪᔪᓪᓗ ᒐᕙᒪᖏᓐᓂᑦ ᓄᓇᖃᖅᑳᖅᓯᒪᔪᓂᓪᓗ ᑲᑐᔾᔨᖃᑎᒌᓂᑦ 



ᓇᓗᓇᐃᖅᓯᓂᕐᒥᑦ ᖃᓄᐃᓕᐅᕐᓂᕐᒥᑦ ᑲᔪᓯᓂᖃᑦᓯᐊᖅᑐᒥᑦ ᐊᐅᓚᑦᓯᓂᕐᒧᑦ ᓴᐳᔾᔨᓂᕐᒥᓪᓗ ᑐᑦᑐᓂᑦ 

ᓯᕗᓂᑦᓴᑎᓐᓂᑦ ᑭᖑᕚᑦᓴᑎᓐᓄᑦ, ᑲᔪᓰᓐᓇᓂᕐᒥᓪᓗ ᐊᑯᓂᐅᔪᒧᑦ ᐱᓕᕆᖃᑎᒌᓐᓂᑦᑎᓐᓂᑦ ᐊᐅᓚᑦᓯᕕᑦᑎᓐᓂᑦ.   

ᐅᖃᐅᓯᐅᔪᑦ 

"ᓴᐳᔾᔨᓂᖅ ᑐᒃᑐᓂᑦ ᓯᕗᓪᓕᐅᔾᔭᐅᔭᕆᐊᖃᕐᒪᑦ ᐅᕙᑦᑎᓐᓄᑦ ᐊᒻᒪ ᐱᓕᕆᖃᑎᒋᔭᑦᑎᓐᓄᑦ. ᑖᒃᑯᐊ ᑐᒃᑐᐃᑦ 

ᐱᒻᒪᕆᐅᕗᑦ ᐅᑭᐅᖅᑕᖅᑐᒥ ᐃᓕᖅᑯᓯᕐᓄᑦ, ᓄᓇᓕᖕᓄᑦ, ᐊᒻᒪ ᐃᓅᓯᕐᒧᑦ. ᑖᓐᓇ ᐊᖏᕈᑎᐅᔪᖅ 

ᓄᑖᕈᕆᐊᖅᑎᒃᑯᑦᑎᒍ ᓄᓇᕗᒻᒥ, ᐊᖏᖅᓯᒪᔪᒍᑦ ᐃᓱᒪᓕᐅᖃᑎᒌᓪᓗᑕ, ᒪᓕᑦᑐᒋᑦ ᐱᐅᓂᖅᐹᑦ ᐊᑐᐃᓐᓇᐅᔪᑦ 

ᖃᐅᔨᓴᕐᓂᕐᒧᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒻᒪᓗ ᓴᙱᔪᒥᒃ ᐱᓕᕆᓗᑕ ᐱᔭᕆᐊᖃᑦᑕᕋᐃᒍᑦᑕ. 

ᑐᒃᑐᐃᑦ ᐃᓕᓴᖅᓯᕙᙱᓚᑦ ᑭᒡᓕᒋᔭᐅᔪᓂᒃ, ᐱᓇᔪᒋᐊᖃᙱᖦᖢᑎᒍᓪᓗ ᓴᐳᔾᔨᓯᒪᔪᒪᓂᕐᒥᒃ ᑖᒃᑯᓂᖓ. 

ᐱᓕᕆᖃᑎᖃᕐᓗᑕ ᓄᓇᖃᖅᑳᖅᓯᒪᔪᑦ ᒐᕙᒪᖏᓐᓂᒃ, ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᓂᒃ, ᐊᐅᓚᑦᑎᔨᐅᖃᑎᒌᑦ 

ᑲᑎᒪᔨᖏᓐᓂᒃ, ᐊᒻᒪ ᓴᓂᓪᓕᑦᑎᓐᓂ ᓄᓇᕗᒻᒥ, ᐋᖅᑭᒃᓱᐃᕙᓪᓕᐊᕗᒍᑦ ᐊᑕᐅᓰᓐᓇᓕᔪᒥᒃ ᐱᓕᕆᔾᔪᓯᕐᒥᒃ 

ᖃᐅᔨᒪᔾᔪᑎᒃᓴᓂᒃ ᑐᒃᑐᐃᑦ ᓄᓇᒦᖏᓐᓇᕋᓗᐊᕐᒪᖔᑕ ᑭᖑᕚᒃᓴᑦᑎᓐᓄᑦ."  

-ᔭᐃ ᒪᒃᑖᓄᑦ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ, ᓄᓇᑦᑎᐊᑉ 

ᒐᕙᒪᒃᑯᖏᑦ 

"ᐊᓕᐊᓇᐃᒍᓱᒃᐳᖓ ᐅᐱᒍᓱᒃᖢᖓᓗ ᐊᑎᓕᐅᕆᐊᒃᓴᖅ ᐊᖏᕈᑎᒥᑦ ᓄᓇᑦᑎᐊᒥᑦ. ᑭᒡᒐᖅᑐᐃᕗᖅ 

ᐊᖏᖅᓯᒪᓂᖓᓂ ᑐᒃᑐᓂ ᐸᐸᑦᑎᑦᑎᐊᕐᓂᕐᒥᑦ ᑲᑐᔾᔨᖃᑎᖃᐃᓐᓇᕐᓂᒃᑯᑦ ᐱᓕᕆᖃᑎᑦᑎᓐᓂᑦ ᐅᑭᐅᖅᑕᖅᑐᒥᑦ. 

ᑖᓐᓇ ᐊᖏᖃᑎᒌᒍᑎ ᐃᓚᐅᑎᑦᑎᑐᐃᓐᓇᙱᓚᖅ ᑕᐅᖅᓰᖃᑎᖃᕐᓂᕐᒥᒃ ᑐᓴᖅᑕᐅᔪᒃᓴᓂᒃ ᑭᓯᐊᓂᑦᑕᐅᖅ 

ᑭᒡᒐᖅᑐᐃᒋᕗᖅᑕᐅᖅ ᐱᓕᕆᐊᖃᓪᓚᕆᒍᒪᓂᑦᑎᓐᓂᒃ ᓇᓗᙱᑦᑎᐊᕈᒪᓂᕐᒧᑦ ᖃᓄᐃᙱᑦᑎᐊᖅᑐᓂᒃ 

ᐊᑕᐅᓰᓐᓇᓕᔪᓂᒡᓗ ᑐᒃᑐᓂᒃ ᐅᓪᓗᒥ ᓯᕗᓂᒃᓴᒧᓪᓗ. ᐊᓕᐊᓇᐃᒍᓱᒃᐳᒍᑦ ᐱᓕᕆᖃᑎᖃᕆᐊᒃᓴᖅ 

ᐱᓕᕆᖃᑎᒋᔭᑦᑎᓐᓂᒃ ᐊᔾᔨᒌᒃᑎᑦᑎᔪᑦ ᐊᓐᓂᕆᔭᑦᑎᓐᓂᒃ ᑲᑎᖅᓱᐃᑎᓪᓗᑕ ᑕᒪᐃᓐᓂᒃ ᓄᓇᖃᖅᑳᖅᑐᓂᒃ 

ᖃᐅᔨᓴᖅᑐᓕᕆᓂᕐᒧᓪᓗ ᖃᐅᔨᒪᓂᕆᔭᐅᔪᓂᒃ ᑐᓴᖅᑎᑦᑎᔪᒪᓂᕐᒧᑦ ᐊᑐᐊᒐᑦᑎᓐᓂᒃ. ᑐᒃᑐᐃᑦ 

ᐃᓚᒋᔭᐅᓪᓚᕆᖕᒪᑕ ᓄᓇᕗᒻᒥ ᑭᓇᐅᓂᖏᓐᓄᑦ, ᐃᓕᖅᑯᓯᖏᓐᓄᑦ ᐊᒻᒪᓗ ᓂᕿᒃᓴᖃᑦᑎᐊᕐᓂᕐᒧᑦ ᐊᒻᒪᓗ 

ᓂᕆᐅᒃᐳᖓ ᑕᒪᓐᓇ ᐱᓕᕆᖃᑎᒌᖕᓂᖅ ᐱᕈᖅᐸᓪᓕᐊᖏᓐᓇᕐᓂᖓᓂᒃ ᐊᒻᒪᓗ 

ᓴᙱᒃᑎᑉᐸᓪᓕᐊᖏᓐᓇᕐᓂᖓᓂᒃ." 

− ᑕᐃᕕᑦ ᔪᐊᓇᓯ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᖓ 

ᓱᓕᔪᑦ 

• ᑖᓐᓇ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᐱᑎᑦᑎᕗᖅ ᓄᑖᙳᕆᐊᖅᓯᒪᔪᒥᒃ ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᕐᒧᑦ ᐊᑎᓕᐅᖅᑕᐅᓚᐅᖅᓯᒪᔪᒧᑦ 2022−ᒥ.  

• ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᐊᑐᕐᓂᐊᖅᑐᖅ 2030−ᖑᕋᓱᖕᓂᖓᓂ. 

• ᒪᓕᒐᓕᐅᖅᑎ ᑕᐃᕕᑦ ᔪᐊᓇᓯ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᒪᓕᒐᓕᐅᖅᑎ 

ᔭᐃ ᒪᒃᑖᓄᑦ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ, ᓄᓇᑦᑎᐊᑉ ᒐᕙᒪᒃᑯᖏᑦ 

ᐊᑎᓕᐅᖅᑎᐅᕗᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖕᒧᑦ.   



• ᓇᐹᖅᑐᖃᙱᑦᑐᒥ ᑐᒃᑐᐃᑦ ᐃᓛᒃᑰᓕᖓᓂᖏᑦ (Bluenose-East, Bathurst, ᐊᕼᐃᐊᒃ, ᑎᕝᔭᓕᐅᑉ, 

ᐊᒻᒪ ᖃᒪᓂᕐᔪᐊᖅ), Dolphin ᐊᒻᒪ Union ᑐᒃᑐᐃᑦ ᐊᒻᒪ ᖃᑯᖅᑕᑯᓗᐃᑦ ᑐᒃᑐᐃᑦ ᓄᓇᖃᖅᑐᑦ 

ᓄᓇᑦᓯᐊᒥ ᓄᓇᕗᒻᒥᓗ. 

ᐊᒃᑐᐊᓂᓖᑦ ᐊᑦᑕᑕᕐᕕᐅᔪᓐᓇᖅᑐᑦ 

• ᑐᒃᑐᐃᑦ ᓄᓇᑦᓯᐊᕐᒥ  

### 

 

ᐱᕙᓪᓕᐊᔪᓂᑦ ᖃᐅᔨᒋᐊᕐᕕᒃᓴᑦ: 
 

ᑐᓴᐅᒪᑎᑦᑎᓂᕐᒧᑦ ᑭᒃᑯᑐᐃᓐᓇᓂᒡᓗ 

ᖃᐅᔨᒪᑎᑦᑎᓂᕐᒧᑦ 

ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᓄᓇᑦᓯᐊᕐᒥ ᒐᕙᒪᖓ 

ECC_Communications@gov.nt.ca    

ᐊᐅᓚᑦᑎᔨ, ᑐᓴᐅᒪᔪᓕᕆᔨᒃᑯᓐᓄᑦ  

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᑐᓴᐅᒪᑎᑦᑎᔨᒃᑯᓐᓄᑦ 

ᐊᕙᑎᓕᕆᔨᒃᑯᑦ  

ᓄᓇᕗᑦ ᒐᕙᒪᒃᑯᑦ 

Jtagoona1@gov.nu.ca    

867-975-7761 

 

https://www.gov.nt.ca/ecc/en/services/caribou-nwt
mailto:ECC_Communications@gov.nt.ca
mailto:Jtagoona1@gov.nu.ca

